
Nd. 162. Nefndarálit

um frumv. til laga um breyting á lögum nr. 36, 16. nóv. 1907, um lán úr lands- 
sjóði til byggingar ibúðarbúsa á prestssetrum landsins. (þskj. 79).

Frumvarp þetta er stjórnarfrumvarp, en hefir tekið nokkrum breytingum 
i Efri deild. Ástæður stjórnarinnar fylgja frumvarpinu i A-deild alþtíð. þ. á. 
bls. 106—108 og vísast til þeirra. Nefndarálit frá Efri deild er á þingskjali 51.

Nefndin he.fir athugað frumvarpið og orðið ásátt um að ráða deildinni 
til að samþykkja það með nokkrum breytingum.

Hámark láns þykir nefndinni ekki mega lægra vera en 5000 kr„ þar 
sem áhersla er lögð á, að húsin verði gerð úr steini eða steinsteypu og frá þeim 
gengið á sem varanlegastan hátt.

2. gr. þykir nefndinni óþörf og vald það of rúmt, sem stjórninni er feng- 
ið. Það virðist auðsætt, að presti, sem tekur sjer aðstoðarprest, mundi als ekki 
meinað sjálfum að flytja á aðra jörð, ef hinn starfandi prestur byggi á prests- 

• setrinu, svo að til þess þarf ekki lagabreyting. Ef breytt er skipun prestakalla, 
leiðir það og af sjálfu sjer, að ráðstafa verður húsum á hinu forna prestssetri án 
þess að presti, er þjónar kallinu, en á annarstaðar heima, verði það til byrði.

Niðurlagsorð 3. gr.: »og liklegt til sæmilegrar endingar« draga heldur úr 
þvi, sem felst í orðinu »vandað« og er rjettara að sleppa þeim.

7. gr. kemur í stað 11. gr. í gildandi lögum, og þykir nefndinni þær breyt- 
ingar eigi til bóta. Grein frumv. ákveður, að landssjóður skuli leggja til aðkeypt 
efni og alt smíði til endurbyggingar húsi, er lánað hefir verið til samkv. lögum 
þessum, en ónýtist af einhverjum óviðráðanlegum öílum náttúrunnar, »en prestur 
annan kostnað«. Þessi »annar kostnaður« verður ekki annað en aðflutningur 
efnis. Ákvæði ábúðarlaganna, að landsdrottinn leggi til efni og smíði, en leigu- 
liði veggi og þök, er ekki rjett til samanburðar í þessu efni, þvi að þar er um 
torfbæi að ræða, þar sem »veggir og þök«, að meðtöldu verkinu að koma þeim 
upp, eru mjög verulegur hluti af kostnaðinum við bæjargerðina.

Nefndin ber þvi fram þessar breytingartillögur við frv. á þingskjali 79:

Við 1. gr.: í stað »4000 kr.« komi: 5000 kr.
2. gr. falli burt. Gieinatalan breytist samkvæmt þvi.

Við 4. gr. sem verður 3. gr.: Niöurlagsorðin: »og liklegt til sæmilegrar endingar« 
falli burt.

7. gr. falli burt. Greinatalan breytist samkvæmt því.

Neðri deild alþingis, 24. júli 1913.

